
Harihara Prarthana

ஹரிஹரப்ரார்த²நா

(* கீ³திவ்ரு’த்தம)
கிமு (1)மாத⁴வ! । ப⁴க³வந் ! மாமதிதீ³நமுபேக்ஷஸே? ந யுக்தமித³ம் ।
போ⁴ (2)நாத²! ப⁴வவ்யஸநே த்ராதா த்வம் பரமவத்ஸலோ வரத:³॥ 1॥
ப்ரபு⁴தா ஜக³த்ஸு ப⁴வதோ நதஜநப⁴வது:³க²லய (3)மஹாதே³வ! ।
குரு ஹர! உசிதம் ஶுசி தம் ஸ்வயமேவ ஸ்வம் விசிந்த்ய மஹிமாநம் ॥ 2॥
(4)மாமவ ஶம்போ⁴! । ப⁴க³வந்நவநீரத³நீலகண்ட² ! பதிதம் த்வம்;
கிமஶக்யம் தவ லோகே கருணாவருணாலய! ப்ரபோ⁴ரேதத் ॥ 3॥
கௌ³ரீஶ(5)! । நநு த்ராதா ப⁴வதா ஶரணாக³தா நிகாமஹித !

யஶஸாகி²லஸாது⁴ப்தபா⁴ காமம் (6)ஶோப⁴நந்த³ஶாவதாரமிதா ॥ 4॥
ந(7)ஹி கேஶவ! । துல்யாஸ்தே ப⁴க்தா வ்யக்தாதிஶயிதவாத்ஸல்ய !

மந்தும் க்ஷமஸ்வ நமதோ ப⁴வதாபம் சாஸ்ய ஹர! த³யா கார்யா ॥ 5॥
போ⁴ ப⁴வ(8)ஹர! । ஶரணாக³தஸங்கோ³பநஸஹதாச்யுத!ஸ்வாமிந் !

கா(9) மத³நகால! ஶக்தி: ப்ரப⁴வதி புரதஸ்தவ ப்ரபோ⁴ ஸ்தா²தும் ॥ 6॥
ஜக³தாம் கு³ரும் விநா த்வாம் ஸம்ஸாரே கோऽத்ர (10)வாமதே³வ ஹித: ।
ந (11) ரமாபதேऽத்³ய மாதம் த்ராதா ப்⁴ராதா ஸகா² பிதா புத்ர:॥ 7॥
பாலயஸி ஸர்வமபி ஜநமசிராத்கர்பூரகௌ³ர! । கீர்திரதம் ।
ஏதமபி ததா² பாலய (12)பா⁴லயமேது த்வமேவ தே³வ க³தி:॥ 8॥
ப்ரபு⁴ரஸி யஶ: ஶ்ருதம் தே க்ரு’தவாம்ஸ்த்வம் பர்வதம்(13) புராரேணும் ।
தா⁴வ விநாஶம் கர்தும் மம பாபஸ்யாஶு தோஷகரகீர்தே !॥ 9॥
யாசே ஸ்வாம் நிஸ்தாரம் ப்⁴ராந்தோऽத்ர சிரம் (14)ப⁴வாந்த⁴காரேऽஹம் ।
மா ராதி⁴காப்ரிய! த்யஜ மா கருணாநீரதா³ஶ்ரிதமயூரம் ॥ 10॥
இதி ஶ்ரீராமநந்த³நமயூரேஶ்வரக்ரு’தா ஶ்ரீஹரிஹரப்ரார்த²நா ஸமாப்தா தத³பிதாஸ்து
।

டிப்பணி
* அத்ர கவி: ஸப⁴ங்க³ஶ்லேஷப⁴ட்³கீ³மநுஸ்ரு’த்ய ஸம்போ³த⁴நைர்ஹரி ஹரம் ச
ஸ்வோத்³தா⁴ராய விஜ்ஞாபயதி ।
1। “கிம் உமாத⁴வ”இதி “கிமு மாத⁴வ”இதி ச பத³ச்சே²த:³ ।
2। நாத² ப⁴வ இதி ஹரபக்ஷே ஸம்பு³த்³தி⁴த³யம் । ஹரிபக்ஷே து நாத² ப⁴வவ்யஸநே
ஸம்ஸாரது:³கே² த்வம் த்ராதா இதி யோஜ்யம் ।
3। மஹாந் தே³வோ மஹாதே³வ இதி ஹர இதி சோப⁴யத்ராபி யோஜ்யம் ।
4। ஹரிபக்ஷே மாம் அவஶம் போ:⁴ ப⁴க³வந் அப³ நீரத³நீல கண்ட²பதிதம் இதி
பத³ச்சே²த:³। போ⁴ நீரத³நீல க⁴நஶ்யாம ப⁴க³வந் கண்ட²பதிதம் மாமவேத்யந்வய:
। ஹரபக்ஷே து மாம் அவ ஶம்போ⁴ ப⁴க³வந் நவநீரத³நீலகண்ட² பதிதம் இதி
பத³ச்சே²த:³ । அந்வயஸ்து ஸுலப: ⁴ ।
5।ஹரிபக்ஷே கௌ:³ ஈஶ இதி பத³ச்சே²த:³ । கௌ:³ ப்ரு’தி²வீ ।
6। ஹரபக்ஷே ஶோப⁴நத³ஶ அவதா ரமிதா இதி பத³ச்சே²த:³ । ஶோப⁴நத³ஶேதி
ஸம்பு³த்³தி⁴பத³ம் ।ஹரிபக்ஷே ஶோப⁴நத³ஶாவதாரம் இதா இதி பத³ச்சே²த:³ ।
7। ப்ரத²மார்த⁴ம், ஹரிபரம் । த்³விதீயார்தே⁴ து ஹரிபக்ஷே நமதோ ப⁴க்தஸ்ய
மந்துமபராத⁴ம் க்ஷமஸ்வ ப⁴வதாபம் சாஸ்ய ஹரேத்யந்வய: । ஹரபக்ஷே து ஹே
பஞ்சாஸ்ய, ப⁴வதா த³யா கார்யா இத்யந்வய: ।
8। ஹரிபக்ஷே ப⁴வஹரேத்யேகம் பத³ம் । ஹரபக்ஷே து பத³த்³வயம் । தத்³வதே³வ
ஹரிபக்ஷே ஶரணாக³த ஸத்³ரத அச்யுத இதி பத³ச்சே²த:³ । ஹரபக்ஷே து
ஶரணாக³தஸத்³ரதாத³ச்யுத இதி பஞ்சமீஸமாஸ: ।
9। ஹரிபக்ஷே ஹே காமத³ காலஶக்திஸ்தவபுரத: ஸ்தா²தும் ந ப்ரப⁴வதீத்யந்வய: ।
ஹரபக்ஷே
து ஹே மத³நகால கா ஶக்திஸ்தவ புரத:ஸ்தா²தும் ப்ரப⁴வதீத்யந்வய: ।
10।ஹரிபக்ஷே வா மதே³அவஹித:இதி பத³ச்சே²த:³ ।ஹரபக்ஷே து வாமதே³வஹித:
இதி ।
11।ஹரிபக்ஷேந ரமாபதேஅத்³ய மாஆர்தம்இதி பத³ச்சே²த:³। ப்⁴ராத்ராத³யஸ்த்ராதாரோ
ந ஸந்தீத்யர்த:² ।ஹரபக்ஷே து நரம் ஆபதேத் யமார்தம் இதி பத³ச்சே²த:³ । யமார்தம்
நரம் ப்⁴ராத்ராத³யோ ந த்ராதுமாபதேயுர்க³ச்சே²யுரித்யர்த:² ।
12। ப்ரத²மார்த⁴ம் ஹரபரம் । த்³விதீயார்தே⁴ து ஹரிபக்ஷே மாலய மே து இதி
பத³ச்சே²த:³ । மாலய லக்ஷ்மீநிவாஸ । ஹரபக்ஷே மா லயம் ஏது இதி பத³ச்சே²த:³
।

13। ஹரிபக்ஷே பர்வதம் புரா ரேணும் இதி பத³ச்சே²த:³ । ரேணுவல்லகு⁴மித்யர்த:² ।
ஹரபக்ஷே த புராரே அணும் இதி பத³ச்சே²த:³ । த்³விதீயார்தே² த ஹர பக்ஷே து
ஆஶுதோஷ கரகீர்தே இதி ஸம்பு³த்³தௌ⁴ பத³த்³வயம் । மம பாபஸ்ய விநாஶம்
கர்தும் தா⁴வேத்யந்வய: ।ஹரிபக்ஷே தோஷகரகீர்தே இத்யேகம் பத³ம் ।
14। ப்ரத²மார்தே²ஹரபக்ஷே ப⁴வ இதி பி⁴ந்நம் பத³ம் । ஹரிபக்ஷே து ப⁴வாந்த⁴காரே
இத்யேகமேவ । த்³விதீயார்தே⁴ து ஹரிபக்ஷே ஹே ராதி⁴காப்ரிய கருணாநீரத³ஆஶ்ரிதம்
மயூரம் மாம் மா த்யஜேத்யந்வய: । ஹரபக்ஷே து மாரஸ்ய மத³நஸ்யாதி⁴கமப்ரிய
இத்யேகம் பத³ம்। ஶேஷம் ஸமாநம் ।

